
				এই পাতাটির মুদ্রণ সংশোধন করা প্রয়োজন। 
একাদশ পরিচ্ছেদ షిeS)
গদীর উত্তরাধিকারী। " ছদ্মবেশ ধারণ শেষ হইলে আমি অকুমার প্রতীক্ষায় বসিয়া বুছিলাম।
অল্প ক্ষণ পরে এক জন মুদীর্ঘ দেহ, কৃশ চীনামান আমার সম্মুখে উপস্থিত হইল। লোকটির বয়স পঞ্চাশের কম নহে ; তাহার পশ্চাতে একটি বৃদ্ধকে দেখিলাম, কিন্তু তাহার বয়স কত অনুমান করিতে পারিলাম না ; তাহার চলিবার ভঙ্গী দেখিয়া মনে হইল, তাহার অনেক বয়স হইয়াছে, বাৰ্দ্ধক্যভারে তিনি কুঞ্জ হইয়া চলিতেছিলেন।
প্রথমোক্ত ব্যক্তিকে দেখিয়া অকুমার সহিত র্তাহার দৈর্ঘের সাদৃশ্য বশতঃ আমি মনে করিলাম ইনিই ছদ্মবেশী অকুম ; আমি তাহাকে বলিলাম, “পরিচ্ছদ পরিবর্তনে আপনার কিছুমাত্র বিলম্ব হয় নাই।"
ছদ্মবেশী ভদ্রলোকটি বলিলেন, “এ সকল কাজ তাড়াতাড়ি শেষ না করিলে কিরূপে চলিবে ? অল্প সময়ের মধ্যে আমাদিগকে অনেক কাজ শেষ করিতে হইবে।”
সেখানে আর অধিক কথা হইল না । আমরা বাহিরে আসিয়া দেখিলাম কয়েকটি ঘোড় ছয় জন অশ্বারোহী অঙ্গুচর এবং দশ বার জন কুলি আমাদের প্রতীক্ষা করিতেছে।
র্যাহাকে অকুমা বলিয়া আমার মনে হইয়াছিল, তাহাকে বলিলাম, “এখন আমাকে কি করিতে হইবে ?”
তিনি বলিলেন “এ কথা আপনি কাহাকে জিজ্ঞাসা করিতেছেন ?” আমি বলিলাম, “আমি র্যাহার কাৰ্য্যে নিযুক্ত হইয়াছি, তাহাকে ভিন্ন আর কাহাকে জিজ্ঞাস করিব ?”
লোকটি হাসিয়া বলিলেন, "আপনি ভুল করিয়াছেন, আমি ডাক্তার

